
MISSOURI HATUA ZA KWANZA 
MAELEZO YA HAKI ZA WAZAZI 
 
Idara ya Elimu ya Msingi na Sekondari Missouri (DESE) inahakikisha kuwa mpango wa Hatua 
za kwanza (First Steps) zinafuata kifungu C cha sheria ya elimu kwa watu wenye ulemavu 
(IDEA), sheria ambayo inaruhusu watoto wote wanaostahiki kupata huduma ya awali ya 
dharura bila kujali utaifa, utamaduni, dini, au uwezo wa kulipa. DESE ina mikataba na 
mawakala kumi wa Mfumo wa Hatua ya USAJILI (System Point of Entry (SPOE) kuendesha 
Mpango wa Hatua za Kwanza kutokea katika ofisi za mkoa.  
 
Katika Hatua za Kwanza, mzazi ana haki ya:  
 
Kupata taarifa ya awali ya kimaandishi ............ Ukurasa 1 Ukaguzi wa taarifa ....................................... Ukurasa 3 
Ridhaa .............................................................. Ukurasa 1 Usuluhishi .................................................... Ukurasa 4 
Mpango wa huduma wa kipekee kwa familia ... Ukurasa 2 Malalamiko ya mtoto .................................... Ukurasa 5 
Usiri .................................................................. Ukurasa 2 Mchakato wa usikilizwaji wa haki ................. Ukurasa 6 
Kuharibu taarifa ................................................ Ukurasa 2  Kupata mwakilishi wa huduma za kielemu .. Ukurasa 7 
  
Kupata Taarifa ya Awali ya Kimaandishi  
Wazazi lazima wapate taarifa kwa muda muafaka kabla ya SPOE haijapendekeza au kukataa 
kuanza au kubadili ubainishaji, tathimini, mahali au kuanza kutoa huduma kwa mtoto na kwa 
familia ya mtoto. Taarifa hiyo lazima iwaarifu wazazi kuhusu hatua ambazo zimependekezwa 
au zilizokataliwa na sababu za hatua hizo. Nakala ya maelezo ya haki za wazazi inapaswa 
kutolewa pamoja na taarifa.  
 
Taarifa inapaswa kuandikwa kwa namna ambayo inaeleweka kwa jamii nzima na katika lugha 
asilia ya familia. Lunga ya asili ni lugha ambayo au namna ya mawasiliano ambayo kwa 
kawaidia hutumiwa na wazazi. Kama familia inatumia aina nyingine ya mawasiliano, kama vile 
lugha ya ishara au breli, wanayo haki ya kupokea taarifa katika lugha ya aina hiyo.  

 
Ridhaa  
Ridhaa ina maana kuwa mzazi: ana habari kamili kuhusu taarifa zote zinazohusiana na jambo 
ambalo linaombewa ridhaa, katika lugha asili ya wazazi au aina nyingine ya mawasiliano; 
anaelewa na kukubali kwa maandishi kufanyika kwa jambo ambalo lilikuwa linaombewa ridhaa 
au kibali, na anaelewa kwamba kutoa ridhaa ni jambo la hiari na anaweza kuondoa ridhaa hiyo 
wakati wowote. Kama mazazi ataiondoa ridhaa yake haita husisha hatua ambazo zilisha 
fanyika kabla ya kuondolewa kwa ridhaa.  
 
Ridhaa ya wazazi ya kimaadhishi inapaswa kupatikana kabla ya:  

• Tathmini na makadirio yote ya mtoto kufanyika. 
• Huduma haijaanza kutolewa kwa mtoto au familia.  
• Kutumika kwa Bima ya umma (MOHealthNet/Medicaid) au bima binafsi; na,  
• Kutoa kwa au kuomba taarifa za utambuzi kutoka kwa mtu nje ya Hatua za Kwanza . 

 
Mzazi anapotoa ridhaa kwaajili ya tathmini/ukadiriaji wa awali wa mtoto, tathmini inafanywa na 
angalau wataalamu wawili ambao watachukua historia ya mtoto, kukusanya taarifa kutoka 
katika vyanzo vingine, kukagua taarifa za matibabu, elimu na taarifa nyingine, kusimamia vifaa 
vya kufanyia tathmini na kutambua hali ya utendaji wa mtoto katika nyanja zote za maendeleo: 
tabia ya kuendana na mazingira, mawasiliano, utambuzi, usikivu na uwezo wa kuona na hisia 
za kijamii, ispokuwa kama kutakuwepo kwa taarifa za kitabibu au taarifa nyingine 
zinazothibitisha ustahiki. Ridhaa hii pia inajumuisha, kwa mtoto ambaye anastahiki, tathmini ya 
awali ya mtoto kuandaa mpango wa awali wa huduma wa kipekee kwa familia (IFSP) na 

kutambua uwezo wa kipekee na mahitaji katika kila nyanja ya maendeleo (tabia ya kuendana 
na mazingira, mawasiliano, utambuzi, hisi halisi na za kijamii), uangalizi wa mtoto na kukagua 
tathmini ya mtoto, ispokuwa kama kuna taafika za kitabibu au taarifa zingine ambazo 
zinathibitisha ustahiki wa mtoto.  
 
Mzazi anapotoa ridhaa kuhusu tathmini ya mtoto inayoendelea, tathmini itafanywa na 
wataalamu angalau wawili ambao watakusanya taarifa katika kila Nyanja ya maendeleo (tabia 
ya kuendana na mazingira, mawasiliano, utambuzi, hisi halisi (inajumuisha kuona na kusikia) 
na hisia za kijamii), inajumuisha uangalizi wa mtoto na kukagua tathmini ya mtoto, ispokuwa 
kama kutakuwa na taarifa za kitabibu au taarifa zingine zinazothibitisha ustahiki.  
 
Wazazi wa mtoto mwenye ulemavu wanaweza kukubali au kukataa huduma yoyote kwaajili ya 
mtoto wakati wowote. Wazazi wanaweza kukataa huduma ambayo waliikubali hapo awali, bila 
kudhuru huduma zingine.  
  
Kama ridhaa haikutolewa, SPOE itatoa maelezo ya tathmini na ukadiriaji au huduma ambazo 
zingeweza kupatikana na kuwasaidia wazazi kuweza kuelewa kwamba mtoto wao hataweza 
kupokea tathmini na makadirio au huduma mpaka ridhaa itolewe.  
 
Kama ridhaa haikutolewa SPOE haita pinga maamuzi ya wazazi. Hata hivyo, kama wazazi 
hawatatoa ridhaa yao, hiyo itachukuliwa kuwa ni utelekezaji katika sheria ya Missouri, riport 
itatolewa kwa mamlaka zinazohusika kama ambavyo inaelezwa katika sheria.  
 
Mpango wa Huduma wa Kipekee kwa Familia (IFSP) 
Ndani ya siku 45 za rufaa, mkutano unapaswa kufanyika kwa kila mtoto anaye stahiki na 
familia kwaajili ya kutengeneza IFSP. IFSP huandikwa kwa mwaka na hukaguliwa angalau kila 
baada ya miezi sita.IFSP inajumuisha: kiwango cha sasa cha maendeleo ya mtoto; matokeo 
ya mtoto na familia; jinsi gani maendeleo yanavyopimwa; huduma ambazo zinapaswa 
kutolewa; mpangilio wa malipo ya huduma; na majadiliano kuhusu wakati wa mpito wa mtoto 
katika Hatua za Kwanza na juu ya kutoka katika Hatua za Kwanza atakapofikisha umri wa 
miaka mitatu.  
 
Usiri  
Mpango wa Hatua za Kwanza hukusanya taarifa za mtoto na familia na kutunza kumbukumbu 
katika karatasi au kielekroniki kwa kila mtoto ambaye atapekekwa katika mpango huu. Taarifa 
hukusanywa kutoka katika familia, watoa huduma, na wote wengine ambao watabainishwa na 
familia kuwa wanafahamu kuhusu mtoto. Taarifa hizi hutumika katika rufaa, kusajiliwa, 
kutambua ustahiki na katika mchakato wa IFSP. SPOE inapaswa kulinda usiri wa taarifa za 
utambulisho binafsi, taarifa na kumbukumbu katika ukusanyaji, utunzaji, matumizi, uhifadhi, 
utoaji na katika hatua ya kuharibu taarifa.  
 
Ridhaa ya kimaandishi inapaswa kutolewa kabla ya taarifa za utambulisho binafsi hazijatolewa 
kwa mtu yoyote nje ya mfumo wa Hatua za Kwanza. Mfumo wa Hatua za Kwanza 
unajumuisha wafanyakazi wa SPOE, Waratibu wa Huduma za watoto, Watoa Huduma wa 
huduma wa watoto, Ofisi Kuu ya Fedha na DESE.  
 
Kuharibu Taarifa 
SPOE huwa inatunza kumbukumbu katika karatasi na kielektronic kwa kila mtoto ambaye 
anapelekwa kwajili ya Hatua za Kwanza. Kumbukumbu za karatasi za mtoto huwa zinatunzwa 
na SPOE kwa angalau miaka mitatu tokea tarehe ambayo mtoto aliacha kupokea huduma za 
awali za dharura na baada ya hapo kumbukumbu zilizoko katika karatasi huharibiwa. Wazazi 



3   Maelezo ya haki za Wazazi – MWISHO 7.1.14       
 

wanaweza kuomba, kwa maandishi taarifa za mtoto zilizoko katika karatasi ziharibiwe wakati 
wowote baada ya kumbukumbu hizo kuachakutumiwa tena kwaajili ya kutolea huduma. Hata 
hivyo taarifa za kielekitroniki ambazo zina jina la mtoto, tarehe ya kuzaliwa, anuani ya wazazi 
na namba ya simu, majina ya Waratibu wa Huduma na watoa huduma, IFSP ya mtoto, 
maelezo ya maendeleo ya watoa hudumu na taarifa za kuondoka zitaendelea kuhifadhiwa na 
Moanfo wa Hatua za Kwanza bila kuwa na muda wa mwisho.  
 
Ukaguzi wa Taarifa 
Wazazi wa mtoto ambao wana taarifa au kumbukumnu zao katika Mpango wa Hatua za 
Kwanza wanaweza kukagua kumbukumbu zote kuhusu mtoto na familia ya mtoto. Hii 
inajumuisha kumbukumbu zilizoko katika karatasi na za kielekitroniki za tathmini, ukaguzi, 
kutambua ustahiki, IFSP, maelezo ya maendeleo ya mtoa huduma, malalamiko binafsi 
yanayohusisha mtoto, au jambo lingine lolote katika kumbukumbu za watoto.  
 
SPOE inapaswa kujibu maombi ya mzazi ya kutaka kuona kumbukumbu bila kuchelewa, kabla 
ya kikao chochote cha IFSP au kabla ya kusikilizwaji wa kesi. Na kusipokuwa na tatizo lolote 
maombi yasizidi siku kumi bila kujibiwa tokea maombi kupokelewa.  
 
Wazazi wana haki ya: 

•  Kupata majibu kutoka kwa SPOE anapoomba maelezo kuhusu kumbukumbu za mtoto; 
•  Kuomba SPOE kumpatia nakala ya kumbukumbu za mtoto ; na  
•  Kumchagua mtu ambaye atakuwa anakagua na kuchunguza kumbukumbu za mtoto. 

 
Kama nyaraka zilizoko katika huduma za awali za dharura zinajumusha taarifa za mtoto zaidi 
ya mmoja, wazazi wanaoomba kuziona kumbukumbu hizo wanahaki ya kukagua na 
kuchunguza zile taarifa ambazo zinahusiana na mtoto wao tu.  
 
SPOE inaweza kuchukulia kuwa wazazi wana mamlaka kukagua kumbukumbu zinazohusiana 
na watoto mpaka SPOE itakapo pewa waraka utakao elekeza kuwa wazazi hawana mamlaka 
chini ya kifungu cha sheria kinachosimamia mambo hayo ya utunzaji wa nyaraka, kutunza 
watoto wasio na wazazi, ulezi, kutengana na talaka.  
 
SPOE wanapaswa kuweka kumbukumbu kuhusu ni nani anakagua kumbukumbu zilizoko 
katika karatasi, ispokuwa pale ambapo ukaguzi unafanywa na wale walioko katika mfumo wa 
Hatua za Kwanza ikijumuisha jina la mtu, tarehe ambayo ruhusa ya kukagua ilipotolewa, na 
malengo ya kukagua kumbukumbu. Wazazi wanapokuwa wameomba wanaweza kupokea 
orodha ya aina na maeneo ambapo kumbukumbu zilitumiwa na Mpango wa Hatua za Kwanza.  
 
SPOE inaweza kutoza gharama ya kuchukua nakala za kumbukumbu, lakini kama gharama 
hiyo haita zuia mzazi kukagua kumbukumbu hizo. SPOE inaweza isitoze gharama yoyote ya 
kutafuta au kuchukua taarifa. SPOE inapaswa kutoa kwa wazazi bila gharama yoyote, nakala 
ya kila tathmini, ukaguzi wa mtoto, na IFSP mapema iwezekanavyo baada ya kila kikao cha 
IFSP.  
 
Mazazi ambaye anaamini kuwa taarifa katika kumbukumbu za mtoto haziko sahihi, 
zinapotosha, au zinakiuka usiri au haki zingine za mtoto. Anaweza kuwasilisha maombi kwa 
maandiashi kwaajili ya SPOE kufanya mabadiliko ya taarifa hizo. SPOE inapaswa kufanya 
maamuzi ya kubadili taarifa ndani ya muda unaofaa baada ya kupokea maombi. Iwapo SPOE 
itakataa kubadili taarifa, lazima iwataarifu wazazi kuhusu kukataa na kuwafahamisha kuhusu 
haki yao ya kusikilizwa.  

Pale inapoombwa DESE inapaswa kumpa mzazi fursa ya kusikilizwa kwaajili ya kuhoji kuhusu 
taarifa zilizoko katika kumbukumbu za mtoto kuhakikisha kwamba ziko sahihi na hazikiuki 
taratibu za usiri na haki zingine za mtoto au mzazi. Mzazi anaweza kuomba mchakato wa 
kusikilizwa unaofaa kwa kuwasiliana na DESE. 
 
Kama itagundulika baada ya kusikilizwa kuwa taarifa hazikuwa sahihi au zina kiuka taratibu za 
siri au haki zingine za mtoto, SPOE lazima ifanye mabadiliko ya taarifa hizo na kuwataarifu 
wazazi kwa maandishi.  
 
Iwapo baada ya kusikilizwa itagundulika kuwa taarifa zilikuwa sahihi na hazikiuki taratibu 
zozote za usiri au haki zingine za mtoto, DESE lazima imtaarifu mzazi kuhusu haki yake ya 
kuweka maelezo ya sababu zozote za kutokukubaliana na maamuzi ya kikao cha kusikilizwa. 
Maelezo yoyote yaliyowekwa katika kumbukumbu za mtoto lazima yahifadhiwe na SPOE 
kama sehemu ya kumbukumbu za mtoto kwa kipindi chote ambacho kumbukumbu hizi 
zitakuwa zimehifadhiwa. Kama kumbukumbu za mtoto zitakuwa zinatolewa au sehemu 
ambayo ilikuwa inalalamikiwa itakuwa inatolewa na SPOE, maelezo hayo yanapaswa pia 
kutolewa.  
 
Usuluhishi 
Wazazi na DESE, SPOE au watoa huduma watapewa fursa ya kutumia Usuluhishi kwaajili ya 
kusuluhisha kutokuelewana wakati wowote. Wazazi ambao wanapendelea upatanisho 
wanapaswa kutuma maomba kwa DESE.  
 
Ombi la kimaandishi la usuluhishi linapaswa kujumisha: 

• Jina na taarifa za mawasiliano ya mtu ambaye anaomba upatanisho;  
• Jina na anuani ya mtoto; 
• aoneshe kama upatanishi unajumisha malalamiko ya mtoto au mchakato; na, 
• Suluhisho la tatizo linalopendekezwa 

 
Usuluishi ni:  

• Ni hiari kwa kila upande ambao unaunda pande zote;  
• Haitumiki kumnyima au kuchelewesha haki za mzazi kutaka kusikilizwa, au kumnyima 

haki nyingine yoyote chini ya kifungu C cha IDEA; na, 
• Husimamiwa na msuluhishi mwenye sifa na asiyependelea upande wowote ambaye 

amepata mafunzo ya mbinu bora za upatanishi. Msuluhishi huru anapaswa kuwa sio 
mwajiriwa wa DESE, SPOE au mhudumu ambaye anatoa huduma kwa mtoto; na 
anapaswa asiwe na mgongano wa kimaslai. Mtu ambaye atachaguliwa kuwa 
Msuluhishi sio mfanyakazi wa DESE kwasababu tu analipwa na DESE kuwa 
Msuluhishi.   
 

Huduma ya usuluhishi hutolewa bila malipo yoyote kwa mzazi. Mzazi na DESE wanapaswa 
kukubaliana kutumia usuluhishi na kutumia Msuluhishi huru anayechaguliwa kutoka katika 
orodha ya wasuluhishi wenye sifa inayohifadhiwa na DESE. 
 
Usuluhishi lazima upangwe kufanyika ndani ya siku 15 naada ya kuchagua Msuluhishi na 
mahali ambapo wazazi na DESE, SPOE au watoa Huduma watakubaliana. Majadiliano 
yanayotokea wakati wa usuluhishi ni siri na hayapaswi kutumika kama ushahidi katika 
usikilizwaji mwingine wowote au kusikiliza kesi katika mahakama za kawaida au mahakama za 
nchi. Usuluhishi unapaswa kukamilika ndani ya siku 30 tokea tarehe ya kuanza kwa 
usuluhishi.  

Hairuhusiwi wazazi kuja na watu zaidi ya watatu au pande zingine zinazohusika. mpaka pande 
zote waridhiane kuruhusu watu zaidi kushiriki. Wanasheria hawaruhusiwi kushiriki au 
kuhudhuria vipindi vya usuluhishi. Wazazi wanaruhusiwa kusindikizwa na mtetezi  
 
Makubaliano yoyote yatakayofikiwa na pande zote zilizoko katika usuluhishi lazima uwekwe 
wazi katika makubaliano ya kimaandishi ya usuluhishi ambayo yanatambulika kisheria. 
Makubaliano yataeleza kuwa majadiliano yaliyofanyika wakati wa usuluhishi ni siri na 
hayawezi kutumika hapo baadae katika mchakato mwingine wa usikilizwaji au katika 
mahakama. Makubaliano yanasainiwa na wazazi na muwakilishi wa DESE, SPOE au mtoa 
huduma ambaye anaweza kuitolea maamuzi taasisi ya uwakala. Makubaliano hayo 
yanatambulika katika mahakama yoyote ya juu ya nchi au katika mahaka za wilaya za 
Marekani.  
 
Malalamiko ya Mtoto  
Kama mtu yoyote au taasisi inaimani kuwa DESE, SPOE au watoa huduma wamekiuka sheria 
yeyote ya nchi au taratibu katika kifungu C cha IDEA, wanaweza kuwasilisha DESE 
malalamiko ya mtoto katika maandishi yaliyosainiwa.  

 
Malalamiko ya mtoto yaliyoko katika maandishi lazima yajumuishe:  

• Melezo kuwa DESE, SPOE, au wahudumu wamekiuka matakwa ya kifungu C cha 
IDEA; 

• Hoja za msingi ambazo zinabeba maelezo, na,  
• Sahihi na taarifa za mawasiliano ya mtu ambaye anawasilisha malalamiko. 

 
Kama lalamiko linahusu mtoto fulani mahusi, lalamiko la kimaandishi la mtoto linapaswa pia 
kujumuisha:  

• Jina na anuani ya mtoto; 
• Jina la mtoa huduma anayemhudumia mtoto; 
• Maelezo ya tatizo, ikijumuisha hoja zinazohusiana na tatizo; na, 
• Suluhisho linalopendekezwa la tatizo hilo. 

 
Lalamiko lazima lihusu uvunjifu wa taratibu na sheria ambao umetokea sio chini ya mwaka 
mmoja kabla ya tarehe ya kupokelewa kwa lalamiko.  
 
Mtu anaye wasilisha lalamiko anapaswa kutuma nakala ya lalamiko lake kwa SPOE au kwa 
mtoa huduma ambaye anamhudumia mtoto wakati huo huo ambapo lalamiko linawasilishwa 
DESE. Mtu anaye wasilisha lalamiko anakuwa na fursa ya kuwasilisha taarifa za nyongeza, 
ama kwa mdomo ama kwa maandishi kuhusu lalamiko.  
 
DESE, SPOE au mtoa huduma atakuwa na fursa ya kujibu lalamiko, na kutakuwa na fursa 
kwa wazazi na DESE, SPOE au mtoa huduma kuhudhuria kwa hiari katika vikao vya 
usuluhishi.  
  
Malalamiko yatafanyiwa uchunguzi kwa kuchunguza taarifa zote zinazohusika ikijumuisha 
kufanya mahojianao na wazazi, watoa huduma au watu wengine wenye taarifa. Uchunguzi wa 
eneo la kazi utafanyika kama DESE itaona kuwa inafaa kufanya hivyo. Waraka wa maamuzi 
ulioko katika maandishi wenye matokeo ya hoja, hitimisho na sababu za uamuzi wa mwisho 
wa DESE wa ama DESE, SPOE au mtoa huduma amekiuka kifungu C cha IDEA utatumwa 
kwa wote wanaohusika katika lalamiko ndani ya siku 60 za kalenda tokea tarehe ya 

kuwasilishwa kwa lalamiko. Kadirio la siku 60 za kalenda zitaweza kuongezwa kama kutakuwa 
na sababu za kipekee au kama wazazi na DESE, SPOE au watoa huduma wanaohusika 
watakubaliana kuongeza muda wa kushiriki katika usuluhishi.  
 
Kama DESE, SPOE au watoa huduma watagundulika kuwa wamekiuka, DESE inapaswa 
kuamua namna ya kusahihisha ukiukwaji huo, ikijumuisha, kurejesha huduma zilizo pungua, 
kulipa fidia ya gharama au hatua zingine ambazo zinakidhi mahitaji ya mtoto na utoaji wa 
huduma kwa familia zote za watoto wenye ulemavu.  
 
Kama lalamiko la kimaandishi litapokelewa ambalo pia linahusiana na mchakato wa 
kusikilizwa, au linajumuisha jambo zaidi ya moja ambayo ni sehemu ya usikilizwaji huo, DESE 
haitafanya uchunguzi wa sehemu ya lalamiko ambao unashughulikiwa katika mchakato wa 
usikilizwaji mpaka litakapo patikana hitimisho la usikilizwaji. Hata hivyo, jambo lingine lolote 
katika lalamiko ambalo sio sehemu ya mchakato wa usikilizwaji lazima ufanyiwe uchunguzi 
ndani ya siku 60 za kalenda.  
 
Kama jambo katika lalamiko la mtoto tayari limesha patiwa ufumbuzi katika mchakato a 
usikilizwaji ambalo linahusisha watu wale wale, maamuzi ya usikilizwaji unasimamia jambo 
hilo na DESE lazima imtaarifu aliye wasilisha lalamiko kuhusu uamuzi huo. Lalamiko ambalo 
linadai kuwa DESE, SPOE au mtoa huduma wameshindwa kufuata mchakato wa maamuzi wa 
haki lazima ufanyiwe uchunguzi na DESE.  
 
Mchakato wa Usikilizwaji wa Haki 
Wazazi na DESE wana haki ya kutatua kutoelewana kwa utaratibu unaoitwa mchakato wa 
usikilizwaji wa haki. ili kuanzisha mchakato wa usikilizwaji, ombi la kimaandishi lenye maelezo 
kuhusu tatizo linapasa kuwasilishwa DESE.  
 
Ombi la kimaandishi la mchakato wa usikilizwaji wa haki unapaswa kuwa na: 

• Jina na taarifa za mawasiliano ya mtu anayeomba mchakato wa usikilizwaji wa haki;  
• Jina na anuani ya mtoto; 
• Maelezo ya kutokuelewana; na, 
• Pendekezo la suluhisho la tatizo.  

 
Ombi la kufanyika kwa mchakato wa usikilizwaji unapaswa kujumuisha hali ya kutokuelewana 
ambayo imetokea sio chini ya mwaka mmoja kabla ya tarehe ya kuwasilisha maombi.  
 
Mchakato wa usikilizwaji unapaswa kufanyika kwa wakati na mahali ambapo atachagua 
mzazi. DESE inapaswa kuhakikisha kuwa sio chini ya siku 30 baada ya kupokea ombi la 
mzazi la kufanyika kwa mchakato wa usikilizwaji wa haki, mchakato wa usikilizwaji uwe 
umesha kamilika na maamuzi ya kimaandishi yatumwe pande zote. Ofisa anayesikiliza 
anaweza kuongeza siku za kusikiliza kuwa zaidi ya 30 kwa maombi ya pande zote mbili.  
 
Usikilizwaji utasimamiwa na Afisa huru wa usikilizaji anayelipwa na DESE. Afisa msikilizaji 
anapaswa kufahamu kuhusu huduma ya dharura ya Awali, mahitaji ya kifungu C na mahitaji 
ya watoto wanaostahiki na familia zao, na hapaswi kuwa mfanyakazi wa DESE, SPOE au 
mtoa huduma ambaye anatoa huduma kwa watoto. Afisa msikilizaji anapaswa asiwe na 
mgongano wa kimaslai ambao utaathiri uwezo wake wa kufanya maamuzi huru. Afisa 
msikilizaji hapaswi kuwa mfanyakazi wa taasisi zozote za uwakala zinazohusika katika kutoa 
huduma kwa watoto. Afisi msikilizaji sio mfanyakazi wa DESE kwa sababu tu analipwa na 
DESE kusimamia mchakato wa usikilizwaji wa haki. Afisa msikilizaji atasikiliza mawasilisho ya 

pande zote zinazohusika, kuchambua taarifa zilizo wasilishwa, kufanya maamuzi kuhusu suala 
linalolalamikiwa na kutoa maamuzi ya kimaandishi.  
 
Kila mzazi ambaye anahusika katika mchakato wa usikilizwaji wa haki ana haki ya:  

• Kuwa na mwanasheria anaye wawakilisha na kuwa na watu wenye ujuzi maalumu 
kuhusu au mafunzo katika huduma ya dharura ya awali kwa watoto wenye ulemavu 
kushiriki katika usikilizwaji;  

• Kuwasilisha ushahidi na kukabili, kuchunguza na kutaka mashahidi wahudhurie; 
• Kuondoa ushahidi ambao haukuwa umewasilishwa na wazazi angalau siku tano kabla 

ya kuanza kwa usikilizwaji;  
• Kupata nakala bure ya kimaandishi au kielektroniki ya kumbukumbu ya usikilizwaji 

neno kwa neno; na,  
• Kupata nakala ya bure ya maamuzi ya mwisho ambayo inajumuisha makosa 

yaliyopatikana katika hoja zilizoko katika maandishi  
 

Kama lalamiko litakuwa linajumuisha huduma ambayo inaendelea kutolewa kwa mtoto, labda 
iamuliwe vinginevyo na wazazi na DESE, SPOE au watoa huduma, mtoto ataendelea kupata 
huduma katika IFSP yake ambayo alikuwa anapata wakati mzazi alipokuwa anawasilisha ombi 
la mchakato wa usikilizwaji wa haki.  
  
Kama lalamiko litakuwa linajumuisha huduma za awali, mtoto anapaswa kuendelea kupokea 
huduma ambazo hazipo katika lalamiko.  
 
Kama mzazi au DESE hatakubaliana na maamuzi ya mwisho ya mchakato, pande zote zina 
haki ya kukata rufaa kwenye mahakama za jimbo au mahakama za shirikisho za wilaya.  
  
Kupata Mwakilishi wa Huduma za Kielimu.  
Mtoto ana haki ya kupata mwakilishi wa kielimu, kama mtoto yuko katika uangalizi maalumu 
wa kimahakama au hana wazazi ambao wanaweza kubainishwa au wanaoweza kupatikana. 
Mwakilishi wa kielimu atamuwakilisha mtoto katika tathmini na makadirio ya mtoto, maendeleo 
na ukaguzi wa IFSP, utoaji wa huduma endelevu na haki zingine zilizoelekezwa chini ya IDEA. 
 
SPOE inapaswa kuamua kama mwakilishi wa kielimu anahitajika kwa mtoto na kuwasilisha 
maombi ya mwakilishi wa kielimu DESE. Uteuzi wa mwakilishi wa kielimu utafanywa na DESE 
kutoka katika kundi la wawakilishi wa kielimu walioidhinishwa ambaye anaishi karibu na mtoto. 
DESE inapaswa kufanya juhudi za zinazostahili kuhakikisha kuwa mwakilishi wa kielimu 
anapangwa si zaidi ya siku 30 baada ya SPOE kugundua kuwa mtoto anahitaji mwakilishi wa 
kielimu.  
 
Kwa watoto ambao wako chini ya unangalizi wa kisheria au wale ambao wapo katika nyumba 
za kulelea watoto, SPOE inapaswa kuongea na wakala ambaye amepangiwa kuwatunza 
watoto hao. Kwa mtoto ambaye yuko chini ya uangaliazi wa kisheria/mahakama mwakilishi wa 
kielimu anaweza kuchaguliwa na hakimu anayesimamia kesi ya mtoto huyo.  
 
Mwakilishi wa kielimu atakaye chaguliwa anapaswa asiwe na mgongano na maslahi ya mtoto 
ambaye anamwakilisha na anapaswa kuwa na elimu na ujuzi wa kumwakilisha mtoto. 
Mwakilishi wa kielimu anapaswa asiwe mfanyakazi wa wakala wa kiserikali na hapaswi kuwa 
mtoa huduma ambaye anatoa huduma, elimu au kumtunza mtoto au mwanafamilia yeyote wa 
mtoto. Mtu ambaye amefuzu kuwa mwakilishi wa kielimu sio mfanyakazi wa DESE kwa 
sababu tu analipwa na DESE kuwa mwakilishi wa kielimu. Mwakilishi wa kielimu ana haki 

sawa na mzazi kwa malengo yote chini ya kifungu C cha IDEA. 
 
Kujifunza zaidi kuhusu Mpango wa Hatua za Kwanza, tembelea tovuti kwenye: 

http://dese.mo.gov/special-education/first-steps. 
 
Kwa maelezo zaidi kuhusu haki za wazazi katika Hatua za Kwanza: 

 
Wasiliana na mratibu wa ko wa huduma 

 
Piga simu ofisi za SPOE kupitia:  
1-866-583-2392 
 
Wasiliana na ofisi za DESE katika: 
Ofisi ya Elimu Maalum 
P.O. Box 480 
Jefferson City, MO 65102-0480 
(573) 751-5739; RELAY in Missouri 1-800-735-2966 TDD 

 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Idara ya Elimu ya Msingi na Sekondari haibagui kwa misingi ya rangi, utaifa, dini, jinsia, asili, umri, au ulemavu katika shughuli na 
mipango yake. Maulizo yanayohusiana na mipango ya Idara na mahali pa kupata huduma, shughuli, na vitendea kazi ambavyo 
vinaweza kutumiwa na watu wenye ulemavu yanaweza kuelekezwa katika Jengo la Ofisi za Jefferson State, Ofisi ya Mshauri wa Jumla, 
Mratibu – Usimamizi wa Haki za Kiraia (Title VI/Title IX/504/ADA/Age Act), Ghorofa ya 6, 205 , Mtaa wa Jefferson, S.L.P 480, Jefferson 
City, MO 65102-0480; Simu namba 573-526-4757 or TTY 800-735-2966; Barua Pepe civilrights@dese.mo.gov. 

http://dese.mo.gov/special-education/first-steps
mailto:civilrights@dese.mo.gov

